
 

 

ПАО «ГМК «Норильский никель» да ичöт лыда вужвойтыркöд öта-мöд 

костын политика боксянь йитчöм серти дженьыд сюрöс. 

 

 

Ичöт лыда вужвойтыркöд ӧтувъя уджалан политика (водзö - Политика) индö 

тшӧктӧмъяс ПАО «ГМК «Норильский никель» (водзö - Котыр) да войвывса ичöт 

лыда вужвойтыръяслӧн ӧтувъя уджӧ, урчитӧ лыддьӧг да сьӧрсьӧн-бӧрсьӧн уджалан 

ног уна пöлöс лоöмторъяс серти ичöт лыда вужвойтыръяскӧд ӧтувъя уджын либӧ 
сэтчöс муяс вылын, вöр-ваын, мый вермас инмыны дзоньвидзлунлы, культура, 

оласног да налöн угоддьöясын быд лунся вöдитчöмӧ.  Политика урчитӧ уджалан ног, 

мый серти водзвыв оз сет позянлун лоны верманаӧн лёкмöдны, чинтыны ичöт лыда 

вужвойтыръяслысь (водзö - вужвойтыръяс) оланног.  

Политикаын  кык юкöн – ачыс политика да политикасö олöмö пöртöмног. 

Тайö кабалаас пасйöма дженьыда медшöрыс, политика дзонь гижöднас позьö 

тöдмасьны Таймыр да Мурманск кытшса оланiнъяса веськöдлан 

администрацияясын, сiдз жö электроннöй кабала ыстыссьö «КМНСОЮЗ» 

Вужвойтыркостса öтйöза котырöн да вужвойтыръяслöн котыръясöн.    

Политика вынсьöдö аслас Котырлысь вужвойтыръяслӧн инӧдъяс донъялӧм 
российскӧй оланпастэчас серти, войтыркостса да отраслевӧй видлӧгъяс серти. 

Политика кыв шутӧг колана Котырын став уджалысьяслы, отсасян юкöнъяслы, 

мукöд ичöтджык Котырлöн юкöнъяслы, подрядчикъяслы да субподрядчикъяслы. 

Тайö Политика серти Котыр уджалö Россия Федерацияса торъя ичöт лыда 

вужвойтыръяскöд: ненечьяскöд, энечьяскöд, долганаяскöд, нганасанъяскöд да 

эвенкъяскöд Красноярск крайса Таймыр Долгано-Ненеч меставывса асвеськöдланын 

да Мурманск обласьтын саамъяскöд. Политика паськöдчö коми да ненеч кöр 

видзысьяс вылö Мурманск обласьтын.  

Политика торйöн пасйö Котырлысь водзмöстчöмсö аслас öнъя да водзö вылö 

инвестиционнöй да операционнöй уджалӧмын вужвотыръяслысь олöмсö торкöмтöг 
уджавны. Оз кӧ артмы уджсö вöчны торкöмтöг, сэки Котыр кутас вöчны ставсö, мед 

ичöтмöдны да чинтыны омӧль боксянь мывкыдсьöдöм вужвойтыр вылӧ, зiля 

тӧдчӧдӧмӧн сöстöм гöгöртас боксянь, социально-экономическöй, культурнöй, 

пытшкöсса öтувъялун, дзоньвидзалун да видзчысянлун бокъяссянь.  

Политика подулӧ путӧма шöр юрподувъяс: 

- вужвойтыръяслысь асшöр да öтсöгласа öтув инöдъяс признайтöм 

- вужвойтыръяслысь асшöр верктуй сӧвмӧдӧм признайтöм 

- вужвойтыръяслысь вöр-ва да антропогеннöй мывкыдсьöдöм вылö слаб 

аслыспöлöслун признайтöм 

 

- вужвойтыръяслысь право пырӧдчыны налы инмана кывкӧртӧдъяс 

видлалігӧн признайтӧм   

- вужвойтыръяс увтыртöм дугöдöм 

- вужвойтыръяскӧд ӧткодь инӧда вежавидзӧдана сёрнитчӧм да дыр кадся 

ӧтвылысь уджалӧм 



 

 

 

- вичмӧдны вужвойтырлы стӧча лӧсялана видзас ӧта-мӧдкӧд ӧтувъя удж вылӧ.  

 

Котыр быть вылö кöсйысьö пыртны уджö тэчасъяс, код серти вужвойтыр 

вермасны участвуйтны кывкӧртӧдъяс вынсьӧдігӧн, на пӧвстын: 

Колана выдзчысяна индӧм уджъяс. Муяс вылын, кöнi вужвойтыр олӧны да 

асланыс овмӧс нуӧдан ног уджалӧны, Котыр кутас гöгöрбок донъявны вермана 

воштöмъяс став инвестицияясысь да быдпöлöс удж нуöдöмысь, сы лыдын лёкмӧдан 
позянлунсӧ гӧгӧртас вылӧ да социокультурнöй нырвизь вылö ӧта-мӧдлы лӧсялана 

ногӧн донъялӧмӧн. Уджавны заводитöм водзын, вужвойтыркӧд туйдӧдӧмӧн, Котыр 

кутас тöдмавны, кутшöм ыджда тöдчöмъяс вермасны лоны, стöчмöдны, инмас 

кутшöм войтыръяслы да налӧн öтув чукöръяслы либö вужвойтырлӧн 

организацияяслы.  

Вужвойтыръяскöд öтув уджалöм серти Уджтас дасьтöм. Балаяс олӧмӧ 

пӧртігӧн, вужвойтыръяслöн олан да асшöр овмöс нуöдана муясын Котыр кутас 

лöсьöдны вужвойтыръяскöд öтувъя уджалан серти Уджтас, гöгöртас да 

социокультурнöй нырвизь вермана тöдчöм донъялӧм вылӧ мыджсьӧмӧн. Уджтас 

лöсьöдчö вужвойтыръяскӧд туйдӧдӧм вылö мыджсьöмöн да вӧзйӧ могъяс, мед 
видзчысьны, чинтыны да ичöтмöдны лекторйö мывкыдсьöдöм, сiдз жö Уджтас 

олöмö пöртöм серти мониторинг да вештысьöм сыысь, лоö кö коланлуныс таын.  

Восьса, водзвыв да гöгöрвоана öткывъясьöм юрподув олӧмӧ пыртöм 

(водзö - СПОС). Вужвойтыръяслöн инöдъяс  лоасны кӧ тӧдчана ногöн вöрзьöданаöн, 

Котыр олöмö пöртö водзвыв лöсьöдöм инвестицияяс да вöчöмторъяс сöмын сэки, кор 

вужвойтыръяс либö налöн öткотыръяс кырымалöны СПОС. Юрподув тӧд вылӧ 

босьтӧ тырвыйӧ да водзвыв юӧртӧм, бур туйдӧдӧм нуӧдӧм, вужвойтырлысь 

видзӧдлас кывзӧм да ас вӧляа вынсьӧдӧм помшуӧмъяс донъялӧм. Вужвойтыръяс 

вермöны сетны либö сетлытöг кольны ассьыныс сöглас, сетны сöглас стӧча 

сёрнитчӧмӧн либӧ бӧр корны сöгласнысö, Котыр кö оз ставсö вöч водзвыв сернитчöм 

ногöн. 

Кывкутӧмӧн сёрнитчöмъяс нуöдöм. Котыр нуöдö сёрнитчöмъяс да 

туйдöдöмъяс вужвойтыръяскöд, налöн ӧткотыръяскӧд, общинаяскöд да социальнöй 

юкöнъяскöд, кодъяс веськалöны инвестиционнöй да операционнöй Котырлӧн удж 

нуöдöм улö. Сернитчöмъяс нуöдчöны öта-мöд дорö öткодь инöдъяс серти, 

вужвойтыръяслöн аслыспöлöслун да шуöмъяс вынсьӧдӧм дорö пыдди пуктöмöн. Та 

дырйи тöждысьöм вичмöдсьö вужвойтыръяслӧн тöдöмлунъяс да позянлунъяс 

паськöдöм вылö да юöр эрдӧдӧмлы, сiдз жö вермöны вежсьыны кыкнан боксянь 

заводитан видзöдласъяс.  

Элясьöмъяс видлалан тэчас. Котыр могмöдö пырся да восьса уджаланног 
асшӧрлуна тэчаслысь элясьöмъяс видлалöм серти – омбудсмен, кодi артмöдчӧ 

вужвойтыръяскöд туйдöдöмын. Тэчас тöд вылö босьтö, подулалӧ да вайöдö 

элясьӧмъяс да вӧзйӧмъяс Политика олӧмӧ пӧртӧм йылысь Котырлöн колана уджалан 

юкöнъясöдз, тшöтш мукöд торъяс йылысь, найö кö инмöны вужвойтыръяслы. Тэчас 

вермас вöзйыны Котырлы вензьöмъясысь петöм серти колана воськовъяс, сöмын 

бöръя шуöмсö вынсьöдö ачыс Котыр. Тэчаслӧн эм позянлун апелляция вылö.  



 

 

Выгöда юклöм тэчас. Вужвойтыръяскöд туйдöдöмын, Котыр лöсьöдö выгöда 

юклöм тэчасъяс, сэтчö пыртöдӧма вештысьöм лёкторъя мывкудсьӧдӧмысь да 

вужвойтыръяслы зумыд сöвмöм вылö инвестицияяс. Котырлöн Политика 

водзмöстчö вужвойтыръяслӧн социально-экономическöй сöвмöм отсöг сетöм вылӧ 

налы колана верктуйын. Политика урчитö туйдöдöмъяслысь тэчасъяс артмӧдчӧмъяс 

лӧсьӧдӧм йылысь, адреснöй отсöг сетöм йылысь, сьöмӧн да техническöй отсöг сетöм 

йылысь котыръяслы, общинаяслы, ичöт уджанінъяслы, да вужвойтыръяслöн 

öтувъяслы. Политика сетö подув Котырлы отсавны содтыны вынйӧр котыръяслы, 
общинаяслы, да вужвойтыръяслöн öтувъяслы сійӧ областьясын, кодъясӧс найӧ 

лыддьӧны медся коланаӧн.  

Мониторинг, отчёт да сьöм серти аудит. Вужвойтыръяскöд туйдöдöмъясын 

Котыр кадысь-кадö котыртö асшöрлуна мониторинг да Политика олöмö пöртöм 

серти донъялöм.    

 

 

 

 

 

 


